
雖然付出摎回報無定著係相等个，毋過還係期盼得獎，得獎確實係分寫作个人最大个鼓勵

作用，乜係激起再出發最大个動力。

個人較輒常童謠个領域寫作、鑽研，有詩个意境時，乜會趕緊擎筆，摎感覺紀錄下來，做

為日後自我休閒欣賞之用，這擺得獎作品，也係在日常無閒直摯个生活裡肚，三更半夜時有所發

想，試著在生活肚，有兜事情係毋係愛放慢腳步？有兜事情係毋係該放手？事務輕重取捨，定著

愛做決定時个靈感。

感謝屋下家人个支持，成時家下人个舉動，就做得引起靈感，成為寫作个題材，感謝教育

部舉辦這項文學活動，得獎个肯定，分𠊎更有持續寫作的動力。

得獎感言

恬恬

客語．現代詩．社會組

鍾鳳珠 小姐

得獎作品

第三名第三名

風　停了 ~

天頂飛行个白雲頓恬了 ~無再過變化 ~

大地个花草、大樹企恬了 ~無再過跳舞 ~

佢兜跈等風　共下歇睏了！

日頭　下山了 ~

背等書包轉屋个細人 ~ 笑咪咪吔 ~

透日無閒直掣个大人 ~ 坐下來了 ~

佢兜跈等日頭　共下歇睏了 ~

若係 ~ 時間　停忒了 ~

該 ~ 風、日頭、大地、生活肚全部个萬物 ~

係毋係 ~ 會跈等時間共下歇睏呢？

恁樣就做得　恬恬仔 ~ 恬恬仔 ~ 享受歇睏 ~

恬恬

風停了 le24、頓恬了 le24、企恬了 le24、下山了 le24、坐下來了 le24、停忒了 le24

歇睏了 lio31

恬恬仔（音 diam24 diam24 e31）安安靜靜地、不聲不響地。

註解

